Na osnovu člana 66. Zakona o organizaciji organa uprave u Federaciji Bosne i Hercegovine  (“Službene novine Federacije Bosne i Hercegovine“, br.35/05) i članova 11. i 29. stav (2) Zakona o novčanim podrškama u primarnoj poljoprivrednoj proizvodnji na Unsko-sanskom kantonu („Službeni glasnik Unsko-sanskog kantona“ broj: 07/08 i 4/12) i člana 1. stav (2) Odluke o vrsti, osnovnim kriterijima i načinu ostvarivanja novčanih podrški u primarnoj poljoprivrednoj proizvodnji iz Budžeta Unsko-sanskog kantona za 2021. godinu, („Službeni glasnik Unsko-sanskog kantona», broj: 12/21 i broj:03-017- 3110/2021 od 10.06.2021.     godine, a u vezi sa članom 42. Zakona o izvršenju Budžeta Unsko-sanskog kantona za 2021. godinu («Službeni glasnik Unsko-sanskog kantona», broj: 10/21),  Ministar poljoprivrede, vodoprivrede i šumarstva   d o n o s  i:  
U P U T S T V O
o izmjeni i dopuni  Uputstva za ostvarivanje novčanih podrški u primarnoj poljoprivrednoj proizvodnji za 2021.godinu.

                                                                       Član 1.

Ovim Uputstvom vrše se izmjene i dopune Uputstva  za ostvarivanje novčanih podrški u primarnoj poljoprivrednoj proizvodnji za 2021.godinu, broj:08-20-4206-2/2021  od  29.04.2021. godine                                                      ( u daljem tekstu: Uputstvo).                                                

Član 2.
Član 4.  Uputstva: ,,A-2 UZGOJ RASPLODNIH JUNICA“, mijenja se i glasi:
„A-2 SUFINANSIRANJE ISHRANE, VJEŠTAČKOG OSJEMENJAVANJA I VETERINARSKO ZDRAVSTVENIH USLUGA RASPLODNOG ŽENSKOG PODMLATKA GOVEDA“.
 (1) Novčanu podršku za sufinansiranje ishrane, vještačkog osjemenjavanja i veterinarsko zdravstvenih usluga rasplodnog ženskog podmlatka goveda (A-2) ostvaruju registrovani uzgajivači čiji je rasplodni podmladak registrovan u Uzgojno-selekcijskoj službi Unsko-sanskog kantona (u daljem tekstu: Uzgojno-selekcijska služba) i obilježen  u skladu sa Pravilnikom o obilježavanju životinja i šemi kontrole kretanja životinja (Službeni glasnik BiH, broj: 28/03), a isti mogu koristiti za vlastiti uzgoj ili prodaju.
(2) Za ostvarivanje prava na podršku za sufinansiranje ishrane, vještačkog osjemenjavanja i veterinarsko - zdravstvenih usluga rasplodnog ženskog podmlatka korisnik mora ispunjavati slijedeće uslove: 

a)Pravna lica,obrti i fizička lica da u vlastitom stadu ili od kupljenog ženskog teleta uzgoje jedno rasplodno žensko grlo goveda u toku 2021.godine ne starije od 24 mjeseca. Za uzgojena dva i više rasplodnih ženskih grla goveda (pravna lica i obrti) zahtjeve  putem općinske službe za poljoprivredu i Ministarstva poljoprivrede, vodoprivrede i šumarstva usmjeravaju na federalne poticaje;
b)Starost ženskog teleta prilikom kupovine ne može biti veća od 3 mjeseca;
c)Rasplodno žensko grlo goveda mora biti gravidno najmanje tri mjeseca
d)Da su životinje pod stalnim nadzorom veterinarske organizacije u toku uzgoja;
e)Da rasplodno žensko grlo goveda služi za proširenje vlastitog stada ili za prodaju za dalju reprodukciju;
f)Da je imanje registrovano, a rasplodno žensko grlo obilježena u skladu sa Pravilnikom o obilježavanju;
g)Da za kupljeno žensko tele podnesu prijavu za uvođenje ženske teladi u uzgoj općinskoj/gradskoj poljoprivrednoj službi ili Uzgojno-selekcijskoj službi u roku od pet dana od uvođenja posljednjeg ženskog teleta u uzgoj. Uzgojno-selekcijska služba, odnosno ovlašteni službenik je dužan da u roku od 15 dana od dana prijave izvrši obilazak korisnika i sačini zapisnik o uvođenju ženske teladi u uzgoj sa navedenim brojevima ušnih markica. 
h)Da podnese prijavu za podršku općinskoj/gradskoj poljoprivrednoj službi ili Uzgojno-selekcijskoj službi najkasnije do 01.10.2021. godine. 

3)Uzgojno-selekcijska služba, odnosno ovlašteni službenik je dužan da u roku od 15 dana od dana prijave izvrši obilazak korisnika i sačini zapisnik o proizvodnji rasplodnog ženskog grla sa navedenim brojem ušne markice.  

4)Zapisnik o proizvodnji rasplodnog ženskog grla ovlašteni službenik izdaje farmeru, koji će isti priložiti u predmet zahtjeva za ostvarivanje novčanih podrški. U 2021. godini može se koristiti obrazac ZAP – Zapisnik za animalnu proizvodnju propisan od strane Federalnog ministarstva poljoprivrede, vodoprivrede i šumarstva. 

4)Maksimalna visina podrške za uzgoj rasplodnog ženskog grla je 400,00 KM po grlu.

5)Za ostvarivanje prava na novčanu podršku korisnik putem općinske/gradske službe za poljoprivredu Ministarstvu dostavlja slijedeće dokumente:

a) Popunjeni Obrazac zahtjeva (Z-1) za ostvarivanje prava na podršku;
b) Original zapisnik Uzgojno-selekcijske službe o uvođenju ženskog teleta u uzgoj sa navedenim brojevima ušnih markica;
c) Original zapisnik Uzgojno-selekcijske službe o proizvodnji rasplodnog ženskog grla sa navedenim brojem ušne markice;
d) Za kupljeno žensko tele dokaz u skladu sa članom 11, stav (1) tačka c) Pravilnika o načinu i uslovima ostvarenja novčane podrške podrške po modelu poticaja proizvodnji („Službene novine F BiH“, broj: 32/17, 55/17 i 56/18) (za pravna lica i obrte);
e) Za prodano rasplodno žensko grlo dokaz u skladu sa članom 11, stav (1), tačka c) Pravilnika o načinu i uslovima ostvarenja novčane podrške po modelu poticaja proizvodnji („Službene novine F BiH“, broj: 32/17, 55/17 i 56/18) (za pravna lica i obrte);
f) Za kupljenu životinju kopiju Svjedodžbe o zdravstvenom stanju životinja izdanu od ovlaštene veterinarske organizacije u skladu sa Odlukom o veterinarskoj svjedodžbi i obrazac prijave kretanja (obrazac C);
g) U slučaju proširenja vlastitog stada potvrdu o provedenim obaveznim mjerama (dostavlja se neovjerena kopija), a za prodanu životinju kopiju Svjedodžbe o zdravstvenom stanju životinje izdanu od ovlaštene veterinarske organizacije u skladu sa Odlukom o veterinarskoj svjedodžbi i obrazac prijave kretanja (obrazac C);
h) Uvjerenje nadležne veterinarske organizacije o izvršenom vještačkom osjemenjavanju i  utvrđenoj gravidnosti od najmanje tri mjeseca; 

i) Kopiju/e pasoša za životinje u skladu sa Pravilnikom o obilježavanju. 

(6)Općinska/gradska služba upućuje zahtjev za isplatu podrški za uzgoj rasplodnih ženskih grla Ministarstvu,  najkasnije do 30.11.2021. godine.“ 

Član 3.
Član 7 „A-5 SUFINANSIRANJE NABAVKE HRANE I VETERINARSKO ZDRAVSTVENOG NADZORA RIBLJE MLAĐI (LIPEN I PASTRMKA)

mijenja se i glasi:,,
(1) Pravo na sufinansiranje nabavke hrane i veterinarsko zdravstvenog nadzora ostvaruju registrirani proizvođači riblje mlađi (lipen i pastrmka) koji proizvedu i plasiraju najmanje 100.000 komada do 1.000.000 komada riblje mlađi.
(2) Sufinansiranje nabavke hrane i veterinarsko zdravstvenog nadzora za proizvedenu i plasiranu riblju mlađ, najmanje veličine 20 kom/kg, iznosi maksimalno 0,04 KM/komad. 

(3) Za isplatu novčanih podrški kandidati (pravna lica), putem općinskih službi/gradskih za poljoprivredu Ministarstvu dostavljaju slijedeću dokumentaciju:

a) Popunjeni obrazac zahtjeva (Z-1) za ostvarivanje prava na podršku;
b) Svjedodžbu o zdravstvenom stanju proizvedene riblje mlađi izdanu od nadležne vetereniraske organizacije ;
c) Račun o nabavci hrane za riblju mlađ u tekućoj godini;
d) Račun o plasmanu riblje mlađi sa navedenim brojem komada u kilogramu plasirane mlađi u skladu sa Zakonom o PDV-u („Službeni glasnik BiH“, broj: 93/05).

(4) Općinska/gradska služba će Ministarstvu uputiti zahtjev za sufinansiranje nabavke hrane i veterinarsko - zdravstvenog nadzora za proizvedenu i plasiranu  riblju mlađ najkasnije do 30.11.2021 . godine.“
                                                               Član 4.
Ovo Uputstvo stupa na snagu danom donošenja i objavit će se u «Službenom glasniku Unsko-sanskog kantona».
Broj:08-20-4206- 4 /2021   



Bihać, 22.06.2021. godine

